
				এই পাতাটির মুদ্রণ সংশোধন করা প্রয়োজন। 
কমলা
usuarum *nominging
সুধাংশু এই কথা বলিয়া অন্য দিকে চাহিয়া মুখ ভার করিয়া বসিয়া
কমলা । কেন তোমাদের সংসার উচ্ছন্নে যাবে, ঠাকুরপো ?-- তোমরা দুটি ভাইএ বে-থা ক’রে সুখী হও! সংসারে শান্তি ফিরে আসুক। -আমার সুখের আশা এ জন্মের মত ফুরিয়ে গেছে।
কমলার অ্যাচলের খুটে একগোছা চাবি বাধা ছিল ; সে তাহারই একটা লইয়া, সজলচক্ষে নিম্নে চাহিয়া মেজেতে। হিজিবিজি দাগ কাটতে লাগিল।
সুধাংশুর বিশাল বক্ষঃস্থল ঘন ঘন স্ফীত হইয়া উঠিতেছিল। সেও মাটীর দিকে চাহিয়া বাষ্পকম্পিত্যকণ্ঠে বলিল, “তুমি যদি ফিরে না যাও, বউদিদ, তবে আমিও আর জীবনে ঘরমুখ হচ্ছি না। ;-দাদার যেদিন মন হবে বাড়ী ফিরে যাবেন, ইচ্ছে হয় আবার বে ক’রবেন,-ত’তে আমার কি ?--তিনি যখন আমাকে একটা কথাও না ব’লে যেখানে ইচ্ছে চ’লে যেতে পারেন, যতদিন ইচ্ছে থাকৃতে পারেন,-তুমিও যখন আমার দুঃখ বুঝলে না, তখন আমার আর বাড়ীতে ফিরে যাবার দরকার কি ?-এই গেরুয়াই আমার জীবনের সম্বল”-বাষ্পাকুলকণ্ঠে এই কথা বলিয়াই সে উত্তরীয় প্রান্তে নয়নদ্বয় আবৃত করিল।
সুধাংশুকে আশ্রমোচন করিতে দেখিয়া কমলার চক্ষুও অশ্রশূন্য রহিল। না। সেও অঞ্চলে অশ্রু মার্জন করিয়া ঈষৎ কম্পিত্যকণ্ঠে বলিল, “তুমিত অজ্ঞান নও, ঠাকুরপো! সবই ত শুনেছ! আমি কি নিজের ইচ্ছেয় দেশ ছেড়ে এসেছি ?--মিছে কেন আমাকে দেবতার কাছে, ব্ৰাহ্মণের কাছে, গুরুজনের কাছে মিথ্যেবাদিনী হ’তে অনুরোধ করা ?--আমার কি.আর ফিরে যাবার মুখ আছে ?” . . . . .

